
TAG Iechyd a Gofal Cymdeithasol, a Gofal Plant: DPP Paratoi i Addysgu 
Chwefror 2020 
 
Cwestiynau cynrychiolwyr 
 
 
Cwestiwn Ateb 
UG: Os oes dau athro yn 
cyflwyno, a ddylent 
addysgu uned yr un ('hir a 
thenau') neu addysgu 
Uned 1 fel tîm, ac yna 
Uned 2? 

Penderfyniad y canolfannau unigol fyddai hyn mewn 
perthynas â phrofiad a gwybodaeth yr athrawon. Byddai'r 
naill neu'r llall yn ffordd dderbyniol o gyflwyno, gan gofio, os 
yw Uned 1 yn cael ei chyflwyno yn gyntaf, bydd angen 
ailymweld â hi er mwyn paratoi ar gyfer yr arholiad a fydd ar 
gael yng nghyfres yr haf yn unig. 

A oes angen cwblhau 
Uned 1 cyn Uned 2 neu a 
yw'n bosibl eu haddysgu ar 
wahân? 

Gellir addysgu Unedau 1 a 2 fel unedau ar wahân, gan fod 
yr asesiadau yn hollol annibynnol. 

A yw'r cwestiynau'n gallu 
bod yn fwy penodol? Sawl 
peth y mae angen i'r 
ymgeiswyr sôn amdano? 

Ni ellir dosbarthu/marcio pob un o ymatebion yr ymgeiswyr i 
gwestiynau arholiad neu dasgau yn yr asesiadau di-arholiad 
yn gyfan gwbl yn ôl y nifer o bwyntiau a wneir/eitemau a 
grybwyllir. 
 
Gall cwestiynau mewn papurau arholiad enwi yn union yr 
hyn y mae ei angen, er enghraifft: 
- Nodwch dair ffordd... 
- Ystyriwch ffyrdd... – byddai marciau ar y math hwn o 

gwestiwn yn cael eu dyfarnu'n seiliedig ar ansawdd nid 
nifer. 

 
Ni ddylai cwestiynau o fewn asesiadau di-arholiad fod yn 
amwys; fodd bynnag, bydd deunyddiau enghreifftiol yn cael 
eu cynhyrchu i gefnogi'r gwaith o farcio asesiadau a fydd yn 
rhoi enghreifftiau i gynorthwyo'r marcio.  

Mewn dosbarth cymysg, 
ai'r dysgwyr neu'r athro 
fyddai'n dewis y dilyniant i'r 
llwybr plant neu'r llwybr 
oedolion? 

Byddai angen i'r ganolfan benderfynu ar hyn yn seiliedig naill 
ai ar arbenigedd y personél sy'n cyflwyno neu ar alw'r 
dysgwyr. 
 

A yw'n bosibl addysgu'r 
ddau lwybr U2 ochr yn 
ochr â'i gilydd? 
Sut gellir cyflwyno'r llwybr 
plant a'r llwybr oedolion i 
garfan mewn un slot ar yr 
amserlen gydag un athro? 

Lluniwyd y cymhwyster i roi dewis i ganolfannau ar gyfer 
dysgwyr Blwyddyn 13. Yr adborth hyd yn hyn yw bod 
canolfannau'n dewis un llwybr yn unig ond os byddai 
canolfan yn dewis darparu'r ddau, byddai hyn yn cael ei 
ganiatáu, ond byddai angen cynllunio a rheoli'r pethau 
ymarferol yn ofalus iawn yn fewnol. 

Pa adnoddau fydd yn cael 
eu darparu? A fydd 
adnoddau ar gael ar gyfer 
addysgu (PowerPoints ac 
ati)? Roedd gan yr hen 
fanyleb adnoddau ar HWB 
i'w defnyddio. A oes set o 
adnoddau i'n harwain drwy 
theori'r cwrs? 

Bydd cyfoeth o adnoddau digidol ac adnoddau ar bapur ar 
gael yn arwain at yr adeg y bydd y cymhwyster yn fyw, 
megis canllawiau addysgu, deunyddiau asesu enghreifftiol a 
deunyddiau enghreifftiol. Wrth iddynt ddod ar gael, bydd cyn 
bapurau a deunyddiau enghreifftiol ychwanegol yn cael eu 
darparu. 
Bydd yr holl adnoddau newydd ar gael a bydd llawer o'r 
adnoddau ar gyfer cymwysterau eraill yn y gyfres newydd o 
gymwysterau Iechyd a Gofal Cymdeithasol a Gofal, 
Chwarae, Dysgu a Datblygiad Plant hefyd yn addas. 
Mae adnoddau o hen gymwysterau, er enghraifft TAG/TGAU 
Iechyd a Gofal Cymdeithasol a TGAU Datblygiad y Plentyn, 
hefyd ar gael drwy wefannau agored a diogel CBAC, megis 
deunyddiau enghreifftiol ac adolygiadau o arholiadau ar-lein 
(AAA). 

Pryd bydd adnoddau ar 
gael? Dylent fod ar gael 
cyn dechrau'r cwrs. Mae'r 
adnoddau ar-lein yn 
gyfoes. 

Mae rhai o'r adnoddau ar gael yn barod.  

Os oes rhestri gwirio yn 
cael eu cynhyrchu ar gyfer 
asesiadau di-arholiad fel 
gyda'r hen fanyleb, a 
fyddan nhw ar gael yn 
Gymraeg ac yn Saesneg? 

Bydd yr holl adnoddau a gynhyrchir ar gael yn y ddwy iaith. 

A fydd gwerslyfr Safon 
Uwch? 

Mae trafodaethau'n mynd rhagddynt â chyhoeddwyr mewn 
perthynas â chynhyrchu gwerslyfr; fodd bynnag, nid yw hyn 
wedi'i gadarnhau eto. 

A fydd gwerslyfr Cymraeg? Os bydd gwerslyfr yn cael ei gyhoeddi yn Saesneg, bydd 
Llywodraeth Cymru yn cefnogi'r gwaith o'i gyfieithu i'r 
Gymraeg. 
 
Mae'r holl adnoddau sydd ar gael ar wefan Dysgu Iechyd a 
Gofal Cymru yn ddwyieithog ar adeg eu cyhoeddi. 

A fydd copi electronig o 
werslyfr (byddai hyn yn 
arbed arian ac yn fwy 
tebygol o gael ei brynu gan 
ysgolion)? 

Penderfyniad pa bynnag gyhoeddwr sy'n cyhoeddi gwerslyfr 
fydd hyn.  

A yw "ystyriwch sut..." yn 
golygu gwerthuso? 

Mae 'ystyriwch' yn ferf gorchymyn a ddefnyddir i asesu 
amcan asesu (AA) 3. 
 
Defnyddir 'gwerthuswch' hefyd i asesu AA3 ond mae'r cyd-
destun ychydig yn wahanol (gweler y rhestr o ferfau 
gorchymyn). 



Tudalen 3 o 5 
 

Cwestiwn Ateb 
O edrych ar y gyfres o 
gymwysterau, pa opsiynau 
sydd, ar wahân i Safon 
Uwch, ar gyfer chweched 
dosbarth ysgolion? 

Lefel 2 neu Lefel 3 Iechyd a Gofal Cymdeithasol: 
Egwyddorion a Chyd-destunau – Tystysgrif neu Ddiploma: 
https://www.dysguiechydagofal.cymru/cymwysterau/level-3-
health-and-social-care-principles-and-contexts/?=2/ 
 
Lefel 2 Gofal, Chwarae, Dysgu a Datblygiad Plant: Craidd: 
https://www.dysguiechydagofal.cymru/cymwysterau/level-2-
childrens-care-play-learning-and-development-core/ 
 
Lefel 2 neu Lefel 3 Gofal, Chwarae, Dysgu a Datblygiad 
Plant: Ymarfer a Theori (os oes gan y ganolfan gysylltiadau 
cryf â lleoliadau gwaith, gan fod angen i ddysgwyr gwblhau 
oriau penodol mewn ymarfer): 
https://www.dysguiechydagofal.cymru/cymwysterau/level-3-
children-s-care-play-learning-and-development-practice-and-
theory/ 

Unedau 3 a 5: A yw'n 
bosibl i'r senario a roddir 
cyn yr arholiad fod mor 
fanwl neu'r un fath â'r un a 
roddir yn yr arholiad? Bydd 
angen i ymgeiswyr dreulio 
llawer o amser yn darllen 
hwn cyn ei ateb. 

Cymeradwywyd fformat yr asesiadau hyn gan Cymwysterau 
Cymru. Yn Unedau 3 a 5, mae Adran A yn seiliedig ar 
ddeunyddiau a ryddheir ymlaen llaw, ond nid yw Adran B 
wedi'i llunio i gael ei rhyddhau ymlaen llaw. Bydd digon o 
amser darllen ac ymateb ar gyfer yr arholiad wedi'i gynnwys 
yng nghyfanswm yr amser a ganiateir ar gyfer yr asesiad 
allanol. 

Papurau cwestiynau 
Unedau 3 a 5: Mae Uned 5 
i'w gweld yn llawer mwy 
addas i'r defnyddiwr ac yn 
arwain o TGAU. 

Mae'r ddau bapur enghreifftiol wedi bod yn destun prosesau 
sicrhau ansawdd trwyadl ac wedi'u cymeradwyo gan 
Cymwysterau Cymru. Bydd papurau byw yn cael eu 
hysgrifennu yn fuan ac, eto, bydd gweithdrefnau trwyadl 
CBAC yn cael eu defnyddio er mwyn sicrhau bod papurau 
yn gymaradwy ac yn hygyrch i ddysgwyr o bob lefel. 

Oes angen defnyddio 
system gyfeirio Harvard? 

Mae addysgu sgiliau penodol i ddysgwyr yn arfer da bob tro 
er mwyn eu paratoi ar gyfer addysg uwch, ond bydd 
gofynion yr asesiadau di-arholiad yn amlinellu'r hyn sy'n 
ddisgwyliedig ym mhob tasg.  

Os yw ymgeiswyr yn 
methu'r arholiad Uned 1, 
ydyn nhw'n gallu: 
(a) ailsefyll wrth sefyll 

U2? 
(b) llwyddo o hyd os 

ydynt yn ennill digon o 
farciau GMU ar draws 
y tair uned arall? 

(a) Ydyn, mae ailsefyll pob uned unwaith yn dderbyniol, a'r 
marc uchaf sy'n cyfrif. 

 
(b) Ydyn, mae'r holl farciau'n cael eu hadio at ei gilydd, ac 

mae'r radd derfynol yn seiliedig ar gyfanswm y marciau.  

Fel gyda'r asesiad di-
arholiad, allwch chi roi 
cyfeirnod manyleb y pwnc 
perthnasol yn erbyn 
cynlluniau marcio 
cwestiynau arholiad? 

Pan fydd papurau byw yn cael eu hysgrifennu, yr arfer 
cyffredin yw mapio'r cwestiynau i gynnwys y pwnc, a gall 
hyn fod ar ffurf grid. Gall y rhain fod yn wahanol i'r asesiadau 
di-arholiad gan eu bod yn cael eu marcio gan bersonél 
allanol. 

https://www.healthandcarelearning.wales/qualifications/level-3-health-and-social-care-principles-and-contexts/
https://www.healthandcarelearning.wales/qualifications/level-3-health-and-social-care-principles-and-contexts/
https://www.healthandcarelearning.wales/qualifications/level-2-childrens-care-play-learning-and-development-core/
https://www.healthandcarelearning.wales/qualifications/level-2-childrens-care-play-learning-and-development-core/
https://www.healthandcarelearning.wales/qualifications/level-3-childrens-care-play-learning-and-development-practice-and-theory/
https://www.healthandcarelearning.wales/qualifications/level-3-childrens-care-play-learning-and-development-practice-and-theory/
https://www.healthandcarelearning.wales/qualifications/level-3-childrens-care-play-learning-and-development-practice-and-theory/

Sut mae dilysrwydd 
strategaethau/mentrau 
lleol yn cael eu monitro? 

Pan fydd gweithgareddau safoni yn digwydd, bydd Uwch 
Gymedrolwyr/Arholwyr, os oes angen, yn gwneud ymchwil i 
ddilysu ymatebion/tystiolaeth a gyflwynwyd. Ar gyfer 
asesiadau di-arholiad, arfer da fyddai i ganolfannau roi 
manylion o unrhyw strategaethau/mentrau lleol maent wedi 
ymdrin â nhw na fyddent yn gyfarwydd iawn ar draws 
Cymru. 

Mae'r gosodiad am 
Imiwneiddio yn Cw.3 
Deunyddiau Asesu 
Enghreifftiol Uned 1 yn 
gamarweiniol iawn – 
byddai myfyrwyr yn trafod 
imiwneiddio, nid mesurau 
ataliol. 

Mae gweithdrefnau llym ar waith gyda’r holl bapurau byw i 
sicrhau nad yw cwestiynau'n gamarweiniol. Yn ogystal, pan 
dderbynnir ymatebion byw, os nad yw cwestiynau wedi'u 
hateb fel y dylid, er gwaethaf y gwiriadau sicrhau ansawdd, 
byddai newidiadau'n cael eu gwneud i'r cynlluniau marcio i 
sicrhau na effeithir yn annheg ar ymgeiswyr. 
 

Beth ddylai'r gofynion 
cofrestru fod? 

Fel corff dyfarnu, nid yw CBAC wedi pennu gofynion 
cofrestru ar gyfer y cymhwyster hwn. Mae’r gofynion 
cofrestru ar gyfer blynyddoedd 12/13 yn amrywio ar draws 
canolfannau yng Nghymru; felly, byddai'n rhaid i hyn fod yn 
benderfyniad gan y ganolfan. Fodd bynnag, rydym wedi 
argymell cymwysterau y gall dysgwyr fod wedi'u hastudio 
cyn dechrau ar y cymhwyster TAG hwn. 

A allwn ni gael mwy o 
gefnogaeth wrth adrodd yn 
ôl i ysgolion bod y proffil 
wedi'i godi ac mai gradd C 
yn Saesneg fyddai'r 
gofyniad cofrestru 
sylfaenol? 
A fydd cyflwyniad DPP ar 
gael i uwch reolwyr / 
llywodraethwyr er mwyn 
cyflwyno'r cwrs a chodi 
proffil / ymwybyddiaeth 
ohono? Mae'n gwrs pwysig 
iawn gyda llawer o 
botensial ar gyfer y 
dyfodol. 

Mae croeso i ganolfannau rannu'r cyflwyniad, disgrifydd y 
cymhwyster a'r manylion cyswllt sydd ar gael ar wefan 
Dysgu Iechyd a Gofal Cymru yn ôl y gofyn, ond nid ein rôl ni 
fyddai gosod gofynion cofrestru sylfaenol.  

Uned 2, Tasg 2: Rhywfaint 
o ddryswch o ran fformat a 
chyflwyniad gwaith 
disgyblion. A allai 
athrawon dderbyn 
arweiniad ar pryd y dylent 
neu pryd y gallent newid 
fformatau? 

Pan fydd yr holl asesiadau wedi'u cymeradwyo gan 
Cymwysterau Cymru, byddan nhw ar gael ar y wefan, a 
bydd gofynion yr asesiadau di-arholiad yn amlinellu yn union 
yr hyn sy'n ddisgwyliedig ym mhob tasg. 

Pa gymhwyster y mae ei 
angen i addysgu UG/Safon 
Uwch? A yw'n bosibl i 
diwtor/aseswr â phrofiad 
helaeth ar draws pob maes 

Nid yw’n ofynnol i bersonél fod â gwybodaeth benodol am y 
cymhwyster TAG hwn cyn ei gyflwyno; y ganolfan sydd i 
benderfynu ar hyn. Fodd bynnag, nid yw hyn yn wir ar gyfer 
pob cymhwyster yn y gyfres newydd, felly dylai canolfannau 

ei addysgu? Nid yw pob un 
yn athro – yr un fath â 
Lefel 5/6. 

wirio'r manylebau penodol ar gyfer unrhyw rai eraill y maent 
yn dewis eu cynnig. 

Nid oedd 'podiatregydd' ar 
y rhestr wreiddiol o 
ymarferwyr yn y fanyleb 
ond cafodd ei dderbyn ar y 
papur atebion. 

Mae podiatregydd yn weithiwr proffesiynol perthynol i iechyd 
sydd yn rhestr y cynnwys – felly mae'n rôl swydd ddilys y 
gellid ei dewis ar gyfer yr asesiad hwn. 
 
 

Lluniwch restr o eiriau 
gorchymyn allweddol i 
helpu ymgeiswyr i ddeall 
beth y mae ei angen. 

Mae rhestr o ferfau gorchymyn y gellir eu defnyddio mewn 
asesiadau mewnol ac allanol wedi'i llunio a bydd i'w gweld 
yn y Canllawiau Addysgu. 

Allwn ni gael grid geiriau 
gorchymyn sy'n nodi'r hyn 
y mae ei angen yn 
Gymraeg ac yn Saesneg? 

Mae hwn wedi'i greu a bydd yn cael ei rannu cyn gynted â 
phosibl. Bydd yr holl adnoddau sy'n cael eu rhannu ar gael 
yn Gymraeg a Saesneg. 

Bydd terminoleg ar gael fel 
bod gan ymgeiswyr 
ddealltwriaeth well o'r hyn 
y mae'r cwrs yn ei 
gynnwys. 

Bydd Canllawiau Addysgu yn cael eu llunio i gefnogi'r 
cymhwyster a bydd yn cynnwys rhestr o dermau. 

A ddylai'r ymarferwyr sy'n 
cael eu crybwyll yn Nhasg 
1 (a) fod yr un ddau 
ymarferwr a ddewisir yn 
Nhasg 1 (c)? 

Fel y dangoswyd yn y deunyddiau enghreifftiol a rannwyd yn 
y DPP, nid yw hyn yn anghenraid; y dysgwyr sydd i ddewis 
pa un maent yn teimlo sydd fwyaf priodol ac sy'n eu galluogi 
nhw i gyrraedd y marciau sydd ar gael. 

A oes arholiad ym mis 
Ionawr ac yn yr haf? 

Dim ond yn ystod cyfres yr haf fydd arholiadau ar gael; 
hynny yw, mis Mai/Mehefin o 2021/2022 ymlaen. 

Pryderon o ran dim ailsefyll 
ym mis Ionawr. 

Mae cyfleoedd arholiadau wedi'u cytuno a'u cefnogi gyda 
Cymwysterau Cymru.  

Gallai pwyntiau UCAS ar 
gyfer UG fod yn gliriach yn 
y fanyleb. 

Bydd y fanyleb ddrafft yn cael ei hadolygu cyn iddi fod yn 
derfynol. 
 

Pryderon am y diffyg 
anatomeg/ffisioleg 
wyddonol, yn enwedig gan 
brifysgolion Lloegr. 

Cytunwyd ar gynnwys y cymhwyster hwn gyda 
Cymwysterau Cymru, y sectorau iechyd a gofal 
cymdeithasol a gofal plant, a chynrychiolwyr addysg bellach 
ac addysg uwch cyn iddo gael ei gymeradwyo. 

Diffiniwch 'diogel' at 
bwrpas asesiadau di-
arholiad. Asesiad di-
arholiad rheolaeth uchel 
neu ganolig? 

Gellir dod o hyd i'r gofynion ar gyfer cynnal Asesiadau Di-
arholiad yn adran 3.2 (Trefniadau ar gyfer asesiadau di-
arholiad) y fanyleb. 
  

A yw ymgeiswyr yn gallu 
mynd â nodiadau/ymchwil 
ymlaen llaw i'r arholiad?  

Ni ellir mynd ag unrhyw ddeunyddiau adnoddau i arholiad 
Uned 1 nac Uned 3/Uned 5. 

 


